
ABSTRAK

Penggunaan garis panduan sedia ada secara ad hoc dalam urusan pentadbiran kuari
membawa kepada isu ketiadaan satu garis panduan yang lebih khusus dalam urusan
pentadbiran pembangunan kuari itu sendiri yang bermula dari peringkat proses
permohonan tanah hinggalah ke peringkat aktiviti di kuari dijalankan. Sehubungan
dengan itu, kajian mengenai usaha penyelarasan garis panduan dari segi prosedur
penyerahan kuari dilakukan bagi mengatasi isu yang berbangkit yang ternyata
menyumbang kepada permasalahan yang sudah sekian lama dihadapi oleh jabatan-
jabatan kerajaan. Apa yang pasti, matlamat utama kajian ini dilakukan bertujuan
untuk membuat penyelarasan yang berkaitan dengan satu garis panduan yang lebih
khusus dalam urusan pentadbiran kuari yang boleh diguna pakai oleh semua pihak
yang terlibat dalam proses permohonan untuk menjalankan aktiviti di kuari. Kajian
ini melibatkan jabatan-jabatan kerajaan di negeri Perak yang sememangnya ada
kaitan dengan urusan pentadbiran aktiviti di kuari secara langsung seperti Pejabat
Tanah dan Galian, Jabatan Mineral dan Geosains, Jabatan Perancang Bandar dan
Desa, dan beberapa jabatan teknikal yang lain. Kajian ini juga turut melibatkan tiga
buah syarikat pengusaha kuari yang sedang beroperasi di negeri Perak. Bagi
menyempurnakan kajian ini, maka pengumpulan data secara kualitatif dilakukan dan
seterusnya data yang diperoleh dianalisis dengan menggunakan kaedah analisis
deskriptif, kaedah kandungan, dan kaedah perbandingan. Dapatan kajian daripada
kajian ini menunjukkan bahawa terdapat pelbagai bentuk permasalahan yang timbul
yang terpaksa dihadapi oleh jabatan-jabatan kerajaan yang akhirnya menuntut supaya
diselaraskan garis panduan yang lebih khusus yang berkaitan dengan prosedur
penyerahan kuari. Pada peringkat akhir kajian ini, pengkaji ada menyimpulkan
perihal usaha penyelarasan garis panduan yang lebih khusus yang diyakini mampu
membantu memudahkan urusan pihak-pihak yang terlibat dalam urusan pentadbiran

pembangunan kuari.



ABSTRACT

The use of existing guidelines on ad hoc basis in the administration of quarry leads to
the issue of the absence of more specific guidelines within the administration of the
quarry development itself, which starts from the stage of land application process to
the stage of conducting activities at the quarry. Accordingly, the study on the
coordination efforts of the guidelines in terms of submission procedures of the quarry
has been implemented in order to overcome the issues arising, which clearly turn out
to contribute to long-standing problems faced by the government departments.
Certainly, the main goal of this study is to make relevant coordination with more
specific guidelines in the administration of the quarry that could be adopted by all
parties involved in the application process to run activities in the quarry. This study
involved the government departments in the state of Perak that have direct
connections with administration activities at the quarry, such as the Land and Mines
Office, the Minerals and Geoscience Department, the Department of Town and
Country Planning, and several other technical departments. This study also involved
three quarry operator companies that are operating in the state of Perak. In order to
complete this study, qualitative data collection was conducted and subsequently, the
data obtained were analyzed by using the methods of descriptive analysis, content,
and comparison. The findings of this study indicated that there are various forms of
problems that have to be faced by the government departments, which ultimately
demand specific guidelines related to the procedures of the quarry submission. At the
final stage of this study, the researcher makes the conclusion on the coordination
efforts of more specific guidelines that are believed to be able to help facilitate the

parties involved in the administration of the quarry development.

BAB 1

PENGENALAN

1.1 Pengenalan

Secara umumnya, kuari merupakan suatu tempat untuk mendapatkan batu,
batu loh dan lain-lain jenis batuan dengan cara menggerudi, menembak, meletupkan
dan sebagainya (DBP, 2007). Dalam konteks pembangunan tanah, kuari merupakan
suatu tempat untuk memproses sesuatu bahan batuan iaitu batuan pejal, batuan merah
atau batuan berpasir (termasuk pasir yang diperolehi selepas tempat itu dilombong)
bagi mengeluarkan batuan tersebut setelah diberikan kebenaran oleh Pihak Berkuasa
Tempatan dimana harta tanah industri itu terletak. (Pejabat Tanah dan Galian Perak,
2013)

Antara batuan yang sering dikeluarkan daripada proses kuari adalah batu
kapur dan dolomite dimana sering kali digunakan dalam sektor pembinaan bangunan
dan infrastruktur Negara (Kentucky Geological Survey, 2012). Disebabkan hasil
daripada proses kuari ini digunakan dalam sektor pembinaan, ia menjadikan aktiviti
kuari sebagai antara jenis aktiviti yang banyak menyumbang kepada ekonomi Negeri
dan Negara (Jabatan Perangkaan Negara, 2012)

Di Malaysia, Pejabat Tanah dan Galian bersama Jabatan Mineral dan
Geosains serta beberapa jabatan teknikal lain dipertanggungjawabkan bagi mengawal
aktiviti pembangunan kuari dan seterusnya memastikan penghasilan mineral yang
optimum di negeri-negeri di Malaysia disamping memastikan ianya seimbang

dengan pemeliharaan alam sekitar (Jabatan Mineral dan Geosains, 2013).



Sehingga 2013, pihak-pihak terbabit hanya menggunakan 3 rujukan utama dalam
membantu mereka melaksanakan tanggungjawab mereka yakni, Kanun Tanah
Negara 1965, Akta Pembangunan Mineral 1994 dan Enakmen Mineral Negeri
(Jabatan Mineral dan Geosains, 2013). Namun begitu, tiada sebarang akta yang jelas

yang membantu pihak terbabit dalam prosedur penyerahan lombong kuari.

Jadual 1.1 menunjukkan Permit dan Lesen yang dikeluarkan oleh jabatan-
jabatan yang bertanggungjawab dalam membantu meluluskan aktiviti kuari di
Malaysia. Melalui jadual yang dilampirkan, dapat dilihat bahawa pengeluaran permit
dan lesen yang berkaitan adalah dibawah tanggungjawab dua jabatan utama iaitu
Pihak Berkuasa Negeri (PBN) serta Jabatan Mineral dan Geosains (JMG). Manakala
dua jabatan yang lain, Kementerian Sumber Asli dan Alam Sekitar serta
Kementerian Perdagangan hanya terlibat dalam kelulusan permit import dan eksport

bagi bahan batuan dan mineral di Malaysia.

Jadual 1.1 : Permit dan lesen yang dikeluarkan oleh pihak terbabit dalam membantu
meluluskan aktviti kuari di Malaysia.

Permit/ Lesen Pengeluar Permit Rujukan Dan Catatan

Lesen Mencarigali & Lesen

S PBN Enakmen Mineral Negeri
Penjelajahan
Pajakan melombong PBN Enakmen Mineral Negeri
Lesen melombong individu PBN Enakmen Mineral Negeri
Lesen melombong tuan punya PBN Enakmen Mineral Negeri
Skim pengendalian melombong JMG Akta Pembangunan Mineral 1994
Surat Kelulusan Operasi IMG Kanun Tanah Negara 1965 (S14 :
Pengkuarian Kaedah-kaedah kuari negeri)
Permit Eksport (Mineral dan Kementerian Sumber Asli dan

: Akta Kastam

Batuan) Alam Sekitar
Permit Import (Mineral dan Kementerian Perdagangaq Akta Kastam
batuan) Antarabangsa dan Industri

Sumber :Kompendium Data & Maklumat Asas Jabatan Mineral dan Geosains
(2010)

Kuasa meluluskan permit eksport untuk mineral dan bahan batuan diberikan
kepada kementerian sumber asli dan alam sekitar mulai 22 September 2007
manakala kelulusan permit eksport mineral dan bahan batuan diputuskan
oleh Jawatankuasa Permit Eksport Mineral, JAPEM. Surat Penilaian Teknikal

daripada JMG.
Namun begitu, ketiadaan sebarang garis panduan mahupun prosedur yang

nyata mengenai prosedur penyerahan lombong kuari oleh Pihak Berkuasa Negeri




membawa kepada masalah dan isu dimana syarikat-syarikat kuari yang berkaitan
tidak menjalankan aktiviti kuari dengan baik dan selamat dan dapat dibuktikan
melalui kes yang berlaku di Johor dimana kesan dari letupan aktiviti kuari tersebut
telah mengorbankan satu nyawa dan mencederakan sepuluh orang awam (Berita
Harian, 19 Julai 2013). Hal ini membawa kepada keperluan satu garis panduan yang
nyata bagi membantu pihak-pihak terbabit dalam melaksanakan tanggungjawab

mereka.

Oleh itu, satu garis panduan yang nyata mengenai penyerahan lombong kuari
perlu dikenalpasti bagi membantu pihak-pihak terbabit dalam menentukan pemohon
yang benar-benar layak bagi mendapatkan kebenaran mahupun kelulusan untuk
menjalankan aktiviti kuari. Garis panduan ini akan dirangka dengan
menyeimbangkan keperluan ekonomi negeri dan juga penjagaan alam sekitar serta
keselamatan penduduk setempat disamping menggariskan Kriteria yang diperlukan

oleh pemohon untuk memohon bagi menjalankan aktiviti kuari.

1.2  Penyataan Masalah

Isu pertama dalam kajian ini adalah mengenai tahap perkembangan aktiviti
kuari yang dikatakan merupakan aktiviti pembangunan yang penting dan
dijangkakan meningkat setiap tahun memandangkan industri ini banyak memberikan
keuntungan kepada Kerajaan Negeri Perak. Menurut Wan Zulasmin (2007), industri
kuari memainkan peranan penting dalam pembangunan Negara dimana ia membantu
menghasilkan keperluan bahan-bahan dalam sektor pembinaan bangunan dan
infrastruktur bangunan. Hal ini menyebabkan aktiviti kuari meningkat dari semasa ke
semasa sebagaimana Laporan Jabatan Perangkaan (2012). Manakala dalam kajian
Selamat Aliman (2009) mengenai Kelestarian Pembangunan Sumber Batu Kapur di
Negeri Perak telah membuktikan bahawa potensi sebenar sumber batu kapur di
negeri Perak masih belum lagi dikenalpasti secara lebih terperinci walaupun
penunjuk awal kuantiti dan kualiti yang diperolehi menunjukkan ia berpotensi

menjadi sumber harapan batu kapur negara pada masa hadapan. Disini timbul



persoalan pertama kajian ini, adakah benar aktiviti kuari ini semakin berkembang
ataupun sebaliknya?

Isu kedua dalam kajian ini menyentuh mengenai aktiviti kuari yang semakin
berkembang di Perak yang menuntut pihak berkaitan untuk memantau dengan lebih
kerap kegiatan-kegiatan tersebut bagi mengelakkan berlakunya kejadian-kejadian
yang tidak diingini seperti yang telah dilaporkan di Berita Harian pada 19 Julai 2013
mengenai letupan kuari yang telah meragut satu nyawa di Pasir Gudang, Johor.
Olusegun et al (2009) dalam kajian mereka mengenai kesan pembangunan kuari di
Abeokuta Ogun, Nigeria telah membuat kesimpulan bahawa aktiviti kuari di
kawasan tersebut membawa kepada pembebasan habuk dan pencemaran udara yang
ketara dan seterusnya membahayakan penduduk sekitar. Begitu juga dengan kajian
oleh Nandini Chatterjee (2010) di India Timur dan kajian oleh Vincent Kodzo Nartey
dan lain-lain (2012) di Ghana yang turut menyentuh isu pencemaran udara daripada
aktiviti perlombongan. Namun begitu, satu kajian di Sagamu, Nigeria menemui satu
kesimpulan baru dimana kegiatan kuari sebenarnya membawa kepada penemuan
biodiversiti yang baru di sekitar kawasan aktiviti tersebut akibat daripada
kemusnahan biodiversiti yang asal (Oke dan Ibhanesebhor, 2013). Di Malaysia, satu
kajian mengenai kesan aktiviti kuari terhadap kawasan sekitar di Kota Kinabalu,
Sabah mendapati bahawa 50% responden bersetuju bahawa kehadiran lori yang
keluar-masuk di kawasan tersebut menyebabkan kerosakan terhadap jalan raya, 30%
lagi bersetuju bahawa kegiatan kuari menyebabkan rumah mereka dipenuhi habuk
dan membawa kepada pencemaran udara manakala 20% lagi bersetuju bahawa
kegiatan kuari di kawasan tersebut menyebabkan getaran yang kuat dibahagian
bawah tanah dan menimbulkan keretakan terhadap rumah mereka (Freddie, 2008).
Oleh itu, timbul persoalan kedua dalam kajian ini, apakah permasalahan semasa yang
perlu dihadapi oleh Pihak PTG dan langkah terbaik bagi mengatasi masalah tersebut

dalam usaha mereka memantau aktiviti perlombongan kuari di Perak?

Isu terakhir pula adalah mengenai pemakaian garis panduan sedia ada secara
ad-hoc dalam prosedur penyerahan lombong kuari bagi membantu Pihak PTG Perak
serta jabatan-jabatan teknikal lain memandangkan mereka tidak mempunyai garis
panduan yang tetap yang perlu diikuti (JMG, 2013). Hasil kajian mengenai

“Kelestarian Pembangunan sumber batu kapur di negeri Perak” mendapati bahawa



pencerobohan dan gunatanah yang tidak serasi berlaku tanpa kawalan khusus ke atas
sumber batu kapur yang berpotensi. Malahan, banyak pembangunan yang tidak
harmoni dengan industri pengkuarian diluluskan oleh Pihak Berkuasa Negeri tanpa
mengambil kira potensi penggunaan sumber batu kapur yang terdapat di kawasan
terbabit (Selamat Aliman et.al , 2009) Persoalan ketiga yang timbul dari isu ini
adalah, adakah garis panduan sedia ada masih tidak lengkap atau bersifat lemah
untuk membantu Pihak PTG Perak dalam melaksanakan tugasan mereka memberi

kelulusan kepada permohonan aktiviti kuari di negeri Perak?

1.3 Persoalan Kajian

i.  Apakah tahap perkembangan aktiviti perlombongan kuari di negeri Perak?

ii.  Apakah permasalahan semasa yang dihadapi oleh Pihak PTG Perak dalam
usaha mereka mentadbir aktiviti perlombongan kuari di Perak dan apakah
langkah terbaik bagi mengatasi masalah tersebut?

iii.  Adakah garis panduan sedia ada masih tidak lengkap atau bersifat lemah untuk
membantu Pihak PTG Perak dalam melaksanakan tugasan mereka memberi

kelulusan kepada permohonan aktiviti kuari di negeri Perak?

1.4 Objektif Kajian

I. Mengenalpasti dan menganalisis tahap perkembangan aktiviti perlombongan
kuari di Perak.
ii. Menganalisis permasalahan yang dihadapi dan langkah terbaik yang diambil
oleh Pihak PTG dalam mentadbir aktiviti kuari.
iii.  Menganalisis pelarasan garis panduan sedia ada yang digunapakai dalam
prosedur penyerahan lombong kuari oleh Pihak Pejabat Tanah dan jabatan-

jabatan teknikal terlibat.



1.5  Skop Kajian

Fokus kajian ini adalah mengenai statistik pengeluaran batuan kuari di negeri
Perak yang merupakan antara negeri pengeluar hasil batuan kuari tertinggi di
Malaysia (Jabatan Perangkaan Negara, 2012) seperti menurut Selamat Aliman dan
lain-lain (2009) dalam “Kelestarian pembangunan sumber batu kapur di negeri
Perak”, pada tahun 2003, yang menyatakan bahawa negeri Perak menyediakan lebih
separuh daripada pengeluaran batu kapur Semenanjung Malaysia dan juga seluruh
Malaysia. Kajian ini difokuskan di negeri Perak sahaja tanpa melibatkan negeri-
negeri lain di Malaysia.

Selain itu, kajian ini turut mengkaji dari segi permasalahan yang dihadapi
oleh Pihak Pejabat Tanah dan Galian Perak dalam melaksanakan tugasan mereka
mengawal dan memantau aktiviti kuari di negeri Perak disamping mencadangkan
jalan penyelesaian terbaik bagi permasalahan yang dikeutarakan. Satu kajian telah
dijalankan sebelum ini di Kota Kinabalu, Sabah (Freddie Kou Ting Kok, 2008)
hanya memfokuskan mengenai kesan aktiviti kuari terhadap kawasan sekitar tanpa
melihat dari aspek permasalahan yang dihadapi oleh pihak Pejabat Tanah dan Galian
Perak ketika memberi kelulusan terhadap syarikat mahupun individu berkenaan.
Walau bagaimanapun, kajian mengenai permasalahan ini hanya terhad kepada
permasalahan yang dihadapi Pihak PTG dan juga lima jabatan-jabatan teknikal yang
terbabit serta tiga pihak pengusaha kuari yang beroperasi di Perak.

Oleh itu, bagi menyelesaikan permasalahan tersebut, pelarasan terhadap garis
panduan sedia ada dalam prosedur penyerahan akan dilakukan berpandukan kajian-
kajian yang telah dilakukan di luar negara serta cadangan-cadangan yang diutarakan
oleh pihak-pihak yang terlibat dalam industri perlombongan kuari. Pelarasan ini juga
terhad hanya kepada pembangunan aktiviti kuari semata-mata di dalam peringkat
permohonan kuari sahaja tanpa melibatkan pembangunan aktiviti kuari setelah

permohonan diluluskan oleh pihak PTG.



1.6 Kepentingan Kajian

Kajian ini, diharapkan dapat membantu pihak-pihak yang berkaitan
terutamanya pihak yang terlibat dalam industri kuari. Kajian yang dibuat dapat
memberi sumbangan yang besar terhadap bidang ilmu dan juga pihak-pihak
berkepentingan seperti pihak PTG dan juga jabatan-jabatan teknikal yang terlibat

dalam kajian yang dijalankan ini serta pengusaha-pengusaha kuari di negeri Perak.

i.  Sumbangan kepada Bidang lImu

Kajian ini diharapkan dapat menyumbang dalam bidang ilmu iaitu pelarasan
garis panduan dalam model keberkesanan penyerahan lombong yang dikemukakan
dimana pelarasan ini akan menerangkan dengan lebih umum mengenai prosedur
penyerahan lombong kuari di Malaysia disamping menggariskan kriteria-kriteria
penting yang perlu diambil kira oleh pihak berwajib dalam menentukan sama ada
sesuatu pihak itu layak ataupun tidak untuk diberikan kelulusan menjalankan aktiviti

kuari.

ii.  Pihak Berkepentingan

Garis panduan dan model penyerahan lombong kuari yang dihasilkan
diharapkan dapat membantu pihak berkepentingan dalam melicinkan lagi
pentadbiran mereka dan memudahkan lagi urusan mereka dalam mengawal dan

memantau aktiviti-aktviti kuari yang bakal dibangunkan.

lii Pihak agensi swasta.

Kajian ini dapat membantu agensi swasta yang ingin menjalankan aktiviti
kuari untuk mereka lebih memahami mengenai prosedur penyerahan lombong kuari
dan juga kriteria-kriteria yang diperlukan mereka bagi memastikan pembangunan
kuari yang ingin dijalankan mampu bertahan dan memberi pulangan kepada pihak-

pihak yang terlibat.



1.7 Susunatur Bab

Susunatur bab menerangkan serba ringkas mengenai butir-butir yang ditulis
dalam setiap bab dalam penulisan. Susunatur bab ini membantu pengkaji dalam
merancang perincian yang bakal diterangkan dalam setiap bab yang dikaji. Terdapat
lima bab dalam penyusunan penulisan ini iaitu Pendahuluan, Kajian Literatur,

Metodologi Kajian, Analisis Kajian dan akhir sekali, Kesimpulan dan Cadangan.

Bab pertama kajian adalah mengenai pendahuluan kajian dimana gambaran
awal kajian mengenai pembangunan kuari secara umumnya yang membawa kepada
isu dalam penyerahan lombong kuari. Dalam bab ini juga dengan jelasnya
dinyatakan mengenai penyataan masalah, persoalan kajian, objektif kajian serta

kepentingan kajian ini terhadap pihak-pihak terbabit.

Bab kedua kajian pula menerangkan secara terperinci mengenai
pembangunan lombong kuari dengan memberi penerangan secara umum mengenai
aktiviti kuari di dunia serta mengambil dua negara luar sebagai fokus kajian negara
luar dan seterusnya memfokuskan Malaysia dan akhirnya negeri Perak yang
merupakan kajian kes dalam kajian ini. Antara perincian yang diketengahkan dalam
bab kedua ini adalah mengenai pembangunan lombong kuari secara teori dan tahap

pembangunan aktiviti kuari di seluruh dunia dan akhirnya di Perak.

Bab ketiga kajian menerangkan dengan lebih jelas mengenai prosedur yang
melibatkan pembangunan lombong kuari, garis panduan, akta dan enakmen terlibat
serta apa-apa juga maklumat yang berkaitan dengan garis panduan serta prosedur
penyerahan lombong kuari. Sementara itu, bab keempat kajian menerangkan secara
terperinci mengenai cara dan kaedah yang digunakan oleh pengkaji dalam
menjalankan kajian bermula dari peringkat awal iaitu kajian literatur sehingga
analisis kajian. Bab ini akan memberi gambaran yang jelas mengenai kaedah yang
sesuai digunakan oleh pengkaji dalam memperoleh data sehingga menganalisis data
yang telah diperoleh.

Seterusnya, bab kelima kajian memberi penerangan secara lebih terperinci

mengenai kawasan kajian yang dipilih iaitu Negeri Perak. Alasan dan sebab mengapa



Negeri Perak dijadikan kawasan kajian juga akan diterangkan dengan lebih jelas
dalam bab ini. Bab ini juga akan menerangkan dengan lebih jelas lagi mengenai
peranan Pejabat Tanah dan Galian Perak sebagai pihak yang terlibat dalam
menguruskan proses penyerahan lombong kuari yang dibantu oleh Jabatan-Jabatan
Teknikal yang terlibat Prosedur penyerahan kuari di Perak disamping garis panduan
yang digunapakai juga diterangkan dengan jelas dalam bab ini. Selain daripada itu,
profil syarikat-syarikat kuari yang terpilih bagi membantu penulisan kajian ini juga

diterangkan dengan jelas dalam bab ini.

Bab keenam kajian merupakan bab yang penting dalam penulisan kajian ini
dimana hasil dapatan dari kajian akan dianalisis dan seterusnya dipersembahkan
dalam bab ini. Bab ini seterusnya dijangka akan mencapai objektif kedua kajian iaitu
mengenai permasalahan yang dihadapi oleh Pihak Pejabat Tanah dan Galian dalam
memproses permohonan aktiviti kuari. Dalam bab ini juga, dibincangkan bagaimana
pihak pejabat Tanah dan Galian serta Jabatan-jabatan Teknikal lain mengatasi
masalah yang timbul disamping menyenaraikan cadangan pelarasan untuk masa
hadapan. Analisis terhadap data yang diperolehi melalui sesi temubual serta borang

kaji selidik akan dilakukan dengan menggunakan kaedah yang bersesuaian.

Bab ketujuh dalam penulisan kajian ini pula dijangka akan mencapai objektif
terakhir kajian iaitu untuk menyelaras garis panduan sedia ada yang digunapakai oleh
pihak Jabatan Teknikal berkaitan dalam membantu membuat keputusan sama ada
untuk menolak mahupun menerima sesuatu permohonan. Bab ini akan
menyenaraikan garis panduan sedia ada yang digunapakai yang diambil dari bahan-
bahan bertulis seperti akta, enakmen dan buku garis panduan. Cadangan pelarasan
garis panduan adalah berdasarkan kepada cadangan yang diperoleh ketika sesi
temubual yang kemudiannya dianalisis untuk mendapatkan cadangan yang terbaik

bagi proses pelarasan.

Sebagai penutup, bab terakhir kajian atau bab kelapan ini akan
menyimpulkan keseluruhan penulisan kajian yang telah dijalankan. Dalam bab ini
juga cadangan pelarasan bagi kajian-kajian yang bakal dilakukan pada masa akan

datang akan diutarakan bagi menambahbaik hasil kajian yang telah dihasilkan.

1.8 Rumusan bab

Kesimpulannya, terdapat 5 proses peringkat penyelidikan kajian ini. Proses
tersebut adalah pemahaman dan penyataan masalah, kajian literatur, pengumpulan
data dan maklumat, penganalisaan data serta kesimpulan dan cadangan. Kawasan
kajian yang terlibat dalam melaksanakan kajian ini adalah kawasan-kawasan yang
dikesan menjalankan aktiviti kuari secara aktif seperti di Negeri Perak Kajian ini
hanya tertumpu kepada permasalahan yang dihadapi oleh pihak PTG dan jabatan
teknikal terlibat dalam meluluskan permohonan kuari disamping permasalahan yang
timbul dari pandangan pengusaha kuari. Kajian ini juga memfokuskan objektif ketiga
kajian iaitu menganalisis pelarasan garis panduan sedia ada yang digunapakai dalam
prosedur penyerahan lombong kuari oleh Pihak Pejabat Tanah dan jabatan-jabatan
teknikal terlibat.

